
Y PWYLLGOR CYFIAWNDER CYMDEITHASOL AC ADFYWIO

PAPUR ETIFEDDU AR GYFER Y PWYLLGOR SY'N OLYNU'R PWYLLGOR 
LLYWODRAETH LEOL A THAI 

RHAGARWEINIAD

1. Ar ôl etholiadau'r Cynulliad ym mis Mai 2003, roedd nifer y pwyllgorau pwnc a'u 
portffolios yn dibynnu ar sut y byddai'r Prif Weinidog yn dosbarthu portffolios i 
Weinidogion y Cynulliad. Mater i'r Aelodau benderfynu arno fydd y rhaglenni gwaith a 
blaenoriaethau'r pwyllgorau newydd. Mae'n bosibl felly y bydd Aelodau yn dymuno 
ystyried y canlynol fel pynciau posibl i'w trafod yn y dyfodol.

 

A.  DATBLYGU POLISI – RHEOL SEFYDLOG 9.7(I).

2.  Efallai y bydd y Pwyllgor newydd am gynnal adolygiad polisi. Dyma rai awgrymiadau:

●     Camddefnyddio cyffuriau ac alcohol
●     Tai ar gyfer pobl hyn
●     Paratoi ar gyfer tai newydd yn sgil y stoc tai sy'n heneiddio
●     Trais yn y cartref
●     Ariannu'r sector gwirfoddol
●     Undebau Credyd
●     Rhan yr Economi Gymdeithasol yn y gwaith o Adfywio Cymdeithasol

Dim ond enghreifftiau yw'r rhain. Efallai y bydd yr Aelodau am awgrymu pynciau eraill. 
Mae'r Papur Cwmpasu (SJR-01-03(p.3)) yn sôn yn fanylach am hyn. 

 

 

B) ADOLYGU GWARIANT A'R MODD Y MAE GWEINIDOGION YN RHOI POLISIAU AR 
WAITH - RHEOL SEFYDLOG 9.7(II)

2.  Yn y sesiwn newydd, efallai y bydd y Pwyllgor newydd am graffu ar y Gweinidog ar 
faterion yn gysylltiedig â'r pynciau canlynol.



 

 

i.  Adfywio Cymunedol

Roedd adolygiad polisi'r Pwyllgor Llywodraeth Leol a Thai "Adfywio Cymunedol" 
yn nodi'n fanwl yr hyn y mae prosiectau Adfywio Cymunedol yn ei gyflawni yng 
Nghymru. Efallai y bydd y pwyllgor newydd am dderbyn adroddiadau ar hynt y 
broses o roi'r adolygiad ar waith. 

 

 

 

ii.  Hynt yr adroddiad ar Gynhwysiant Cymdeithasol 

Roedd y Pwyllgor Llywodraeth Leol a Thai yn clywed y diweddaraf yn rheolaidd am hynt 
trydydd adroddiad blynyddol Llywodraeth Cynulliad Cymru ar Gynhwysiant 
Cymdeithasol. Efallai y bydd y pwyllgor newydd am fonitro hynt yr adroddiad newydd.

iii.  Adfywio Cymunedol, Meithrin Gallu a Hyfforddiant

Roedd adolygiad polisi'r Pwyllgor Llywodraeth Leol a Thai ar "Adfywio 
Cymunedol, Meithrin Gallu a Hyfforddiant" yn ddilyniant i'r adolygiad polisi 
"Adfywio Cymunedol" a chafodd ei gwblhau ym mis Mawrth 2003. Efallai y bydd y 
Pwyllgor newydd am dderbyn adroddiadau rheolaidd ar hynt yr adolygiad.

(iv) Adroddiad blynyddol Cabinet y Cynulliad

Efallai y bydd y Pwyllgor newydd am gymharu gwir alldro'r gyllideb a'r amcanion a 
gyflawnwyd, fel y'u nodwyd yn yr adroddiad blynyddol, â'r cynigion a'r targedau 
gwreiddiol ar gyfer gwariant fel y'u nodwyd yng nghynllun y flwyddyn flaenorol. 
Efallai y bydd Aelodau am holi'r Gweinidog ynghylch unrhyw ddiffygion. Fel arfer 
mae'r adroddiad blynyddol yn cael ei gyhoeddi ym mis Tachwedd ac yn ymdrin â'r 
flwyddyn ariannol flaenorol.

(v) Adroddiad Misol y Gweinidog



Efallai y bydd y Pwyllgor am barhau â'r arfer o gwestiynu'r Gweinidog ar ei 
hadroddiad ysgrifenedig rheolaidd, sy'n cyfeirio at hynt mentrau parhaus, 
datblygiadau newydd, a materion sydd o ddiddordeb arbennig i aelodau'r 
Pwyllgor. 

vi.  Sesiynau craffu ad hoc "thematig"

Efallai y bydd y Pwyllgor newydd am drefnu sesiynau craffu ychwanegol ar 
bynciau penodol o fewn cylch gwaith y Pwyllgor.

C) CYRFF CYHOEDDUS A NODDIR GAN Y CYNULLIAD - RHEOL SEFYDLOG 9.7(III)

2.  Deallaf mai dim ond un Corff Cyhoeddus a Noddir gan y Cynulliad sydd o fewn cylch 
gwaith y Pwyllgor - y Panel Ymgynghorol ar Gamddefnyddio Sylweddau "APOSM". Er 
bod ei waith o ddiddordeb i'r Pwyllgor, nid yw'n debygol y bydd yn chwarae rhan fawr yn 
ei weithgarwch.

D) CYLLIDEB - RHEOL SEFYDLOG 9.8(I) A RHEOL SEFYDLOG 19

3.  Mae gofyn i'r Gweinidog Cyllid wahodd Pwyllgorau pwnc i roi'u sylwadau ar y 
blaenoriaethau ar gyfer gwariant y Cynulliad erbyn Gorffennaf 2003. Mae gofyn i 
Weinidogion ymgynghori a'r pwyllgorau ar y gyllideb ddrafft a osodwyd gerbron y 
cyfarfod llawn yn ystod yr hydref.

E.  MATERION ERAILL

6.  Efallai y bydd gan y Pwyllgor hefyd ddiddordeb mewn derbyn mwy o wybodaeth am y 
pynciau canlynol:

Mesur Tai Drafft - Cafodd y Mesur ei lunio ar ffurf drafft er mwyn ymgynghori 
arno ddiwedd Mawrth 2003. Y dyddiad terfynol ar gyfer ymgynghori yw 10 
Mehefin. Ond, gan fod y Gweinidog yn un o gyd-noddwyr y Mesur, efallai y bydd 
ei swyddfa'n caniatáu i ni ymestyn y terfyn amser hwnnw. Mae copïau o'r ddogfen 
Ymgynghori wedi cael eu rhoi i bob aelod.

Safonau Ansawdd Tai Cymru - Efallai y bydd Aelodau am fanteisio ar gyfle yn 
fuan i drafod y mater hwn.

Undeb y Gweithwyr Cyfathrebu - Efallai y bydd y Pwyllgor newydd am ofyn am 
gyflwyniad gan Undeb y Gweithwyr Cyfathrebu ynghylch eu hadroddiad blynyddol 
a'u cyfrifon ar gyfer 2003-2004.



Arian ar gyfer Prosiect Peilot ar Hyfforddiant Sgiliau - Menter sy'n cael ei 
chyflwyno gan y Gyfarwyddiaeth Dai i gydnabod y problemau sydd yn y diwydiant 
adeiladu o ran gweithwyr â sgiliau.

Cynllun gweithredu Pobl Dduon a Lleiafrifoedd Ethnig - Gweithredu.

Undebau Credyd - roedd gan aelodau'r hen Bwyllgor a fu'n ymweld ag Iwerddon 
ddiddordeb mewn gweld beth oedd rhan Undebau Credyd yn y gwaith o adfywio 
cymunedau.

Cyfiawnder Ieuenctid - cafodd Strategaeth Troseddau Ieuenctid Cymru Gyfan ei 
chyhoeddi ar 2 Ebrill 2003. Efallai y bydd gan y Pwyllgor ddiddordeb gwybod pa 
fecanweithiau a fwriadwyd eu defnyddio ar gyfer rhoi'r strategaeth ar waith.

Cymunedau yn Gyntaf - Monitro a dilyn hynt y gwaith

 

 

 

 

Roger Chaffey

Y Clerc

Y Pwyllgor Cyfiawnder Cymdeithasol ac Adfywio Mai 2003

